
VAKARAU NI VEIQARAVI MAI VANUATANI 
(EXTERNAL CONDUCT STANDARDS) 
Era vauci kece na isoqosoqo veivukei ena iVakarau ni Cicivaki iSoqosoqo, ia na kena e 

veiqaravi mai vanuatani se vakau ilavo kina e vauci tale ga ena iVakarau ni Veiqaravi mai 

Vanuatani. Qo e wili kina na kena era vakau ilavo vakalailai ga i vanuatani, kei na kena era 

veitauriliga kei na isoqosoqo tale eso ena veiqaravi mai vanuatani. 

Na kena era veiqaravi vakalotu, na ‘Basic Religious Charities’, era vauci tale ga ena iVakarau ni 

Veiqaravi mai Vanuatani. 

Vakarau mai Vanuatani 1 e baleta na veiqaravi ni isoqosoqo mai vanuatani kei na 

vakayagataki ilavo kei na iyau. 

Ke cicivaki ena taudaku kei Ositerelia, na isoqosoqo veivuke me qarava dina na kena inaki, 

me vaka na vuli, lotu, se maroroi veikabula, me kua ni sagā me vakatubu ilavo. Kena 

ibalebale, na ilavo kece e rawata na isoqosoqo me vagolei ena kena inaki, wili kina na ilavo e 

soli tale vua e dua me veiqaravi ena vuku ni isoqosoqo. 

Me dau qarauna tale ga na isoqosoqo me vakayagataki vakavinaka na kena iyau, wili kina na 

ilavo, ena rokovi ni lawa ni Ostrelia baleta na savati ni ilavo duka (laundering), vakailavotaki 

ni dauvakacaca (terrorism), veivakabobulataki, veivoli tamata (people smuggling) kei na 

veivaqumi. 

Vakarau mai Vanuatani 2 era vauci kina na isoqosoqo mera vakaivolataka vakavinaka na 

veiqaravi kei na vakayagataki ilavo mai vanuatani. 

Qo me wili kina na itukutuku vakailavo, me vaka na ivolatukutuku ni baqe, kei na itukutuku ni 

veiqaravi ni isoqosoqo. Ke veitauriliga kei na tabana se isoqosoqo mai vanuatani, qori tale ga 

me vakaivolataki. Kena inaki me veirauti na itukutuku me rawa ni vola na itukutuku 

vakayabaki ni veiqaravi, na vanua eso, kei na sala e vakayagataki kina na ilavo ena matanitu 

yadua. 

E rawa ni volai na itukutuku ena vosa tani, ia me rawarawa ni vakadewataki vakavalagi ke 

gadrevi. 

Vakarau mai Vanuatani 3 e baleta kena vorati na qito duka, na veidabui kei na veivaqumi, 

Na isoqosoqo veivuke me tiko na gaunisala e muria, me vaka na lawa ni tataqomaki mai na 

veidabui, qito duka kei na basulawa, kei na sala eso me wali kina na veicoqacoqa ni kauwai. 

Ke veitauriliga kei na isoqosoqo mai vanuatani, me qarauna ni isoqosoqo ya e dau vorata 

vaka kina na veidabui kei na qito duka, ka walia na veicoqacoqa ni kauwai. 

Vakarau mai Vanuatani 4 e baleta nodra taqomaki na malumalumu, o ira na gadreva na 

veitokoni mera tiko vakacegu kina, me vakataki ira na gone, na qase kei ira na vakaleqai, ena 

veiqaravi ni isoqosoqo mai vanuatani. 

Qo e wili kina o ira na vukei kei ira na liga ni cakacaka ni isoqosoqo. Na malumalumu e rawa 

ni vu mai na bibi ni yabaki, tauvimate, leqa vakayago, se leqa e sotakaya se cava tale. Se cava 

na vuna, e itavi ni isoqosoqo me qarauna ena sala e bau rawa  mera taqomaki na 

malumalumu ena veika kece era cakava. 

 

E tu tale vei keitou na itukutuku ena vosa vakaviti, moni qiria ga na Tabana ni Vakadewa ena 

13 14 50 qai kerea me ratou qiria na ACNC ena 13 22 62. 

 

 


